Paur kute Korxikam me jama
pi'ok no'ok ne ja.

Me'6 nhidjibé Epapraj ne arym Paurkoét Jejuo
aminh6. Ne kam akubyn 6 pykabé Korxima tén
kam mema ar Jeju'd ujarénh ba. Nhym mekam
kwy arym tu amim Jeju markumréx ne kot aben
pydji. Nhym kam Epapraj Paur'yr tén box. Mekbé
ijé d]akam Paur @m ra'a nhym Epapraj 'yr box ne
kam 0 pykabé Korxikam ar ja Paurma ar arénho
nhy. Nhym kam tu Paur kute ar omiinh kétkam tu
kum ar kinhkumréx. Kute ar om{iinhman prabé tu
kum ar Kinhkumréx ne kam arkum pi'6k no'6k ne.
Nhym bep Korxikam me kwy ne me Metindjwynh
kabén kupa'd ar mema arénho ba. Nam me 'éx ne
we,

—Me myka rénhbit ne Metindjwynh kum me Kinh
ne meo kra. Ne ajte mema 'éx ne we,

—Metindjwynh kadjy mrénh djwynhma akabén.
Djam abénjadjwyr got ga katat Metindjwynhma ami-
jaré? Dja ga kadjy mranh djwynh kumréxmda ami-
jaré gé amu kum ajaré, ane. Kati, ndm me mema
'‘éx. Nhym me kute myjja krénma nhym me mebé
myijja pyman mema kum,

—F, kwarik wénh ja krén két, ane.

Kam ne Paur arkum,

—Kwarik wénh atemd me kabénwd mar két.
Nhym bep Kritu ne kab&n mexkumréx. Tdm gédja

gar 'ano djan kabé&n ma. Kritu ajbit kute me utar.
Kwarik wanh kadjy mranh djwynhma akabénwa
wam nd. Kritu pydji ne kute me utar. Kwarik wanh



Korxi 1:1-2 ii Korxi 1:5

atema '0 jabej két. Ajbit ne Metindjwynh djwynhi
ne myjja kuni 'y ne kute me utar. Na, nhym Jeju
Bambé Metindjwynh tdm ne amiwyr me bajo box.
Kra kukwakam amiwyr me bajo box ne me bajo
Obikwakumréx. Nam a Paur arkum pi'dk no'dko
anen kam arkum ano. Tam ne ja.

1-2 Ba ibé Paurmé gwaj bakamy Ximoximé ne
bar ar ama pi'0k no'0k ne. Ibé Paur, Metindjwynh
kute ija amim kard nhym Jeju Kritu kute ijanor ba
itém, ba, ba ne ba ar ama pi'dk no'dk ne. Kriraxbé
Korxikam Kritu nhd me ja, 0 me mextire ja, ar
aje amim Kritu markumréx ne 'a angra tyx ne
Krituko6t aje abeno akamyja, ar ama ne ba pi'dk
no'dk ne.

Gé Metindjwynh ar ajo djuw mex, Metindjwynhbé
me Babdmmé krabé Bénjadjwyr Jeju Kritu ar
ukaprikét ar ajo djuw mex ne ar ar ajo ba, ne
ar ama umar mex jaré gar adjumar mex ne ar
aba.

Paur kute Metindjwynhmd arkam amikinh jarénh.
3 Bar ije Metindjwynhma ar ajo idja'wyrkot ma
kum ar akam amikinh jaré. Bambé Metindjwynh,
gwaj banh® Bénjadjwyr Jeju Kritu Bambé
Metindjwynh kuma ne bar amikinh jaré. 4 Mykam
ne bar kum ar akam ikinh jaré? Bir, nd gam ar tu
amim Kritu Jeju markumréx ne kam kot ama me
jadjwy jabékumréx, ama 0 me ja, 6 me mextire ja
jabékumréx bar arym kuman kam ikinhkumréx.
> Be, kute ar amd myjja mex djir ne gar kam
ama. Metindjwynh kute kajkwakam ar ama myjja
mex djir ne katat ar ama arénh, myjja mex tam ne
gar aman tu amim kamnhixkumréx ne kam kam

ama. Ar aje myjja mexkam amakkam ne gar tu
amim Jeju markumréx ne kam kot ama 6 me ja
jabékumréx. Bir be, nd gam ar Jeju'd ujarénh nyja
man tu amim kamnhixkumréx. Jeju'd ujarénhja ne
katat no. Kabén punu két. Kabén 'éxnhi két. Kam
ne katat no.

6-7 Be, Jeju'a ujarénh ny arym wdakam ar awyr
boxwd pumii. Nam me pyka kunikét Jeju'a
ujarénho ajma. Arym ne me o ajma nhym me
ar akudjwa arym kuman arym kum myjja mexbit
kinh ne ar o ba. Ndm me myjja mexbit ma. Be, ndm
d wakamdjwy ar ama arénho ane. Gar arym a myjja
mexbit maro ane. Krax kurlim ar aje mar totokbé
ne gar a amijo ane.

Epapraj ne ar amd Metindjwynh jarénho té
gar arym kot maro t€. Na, Epapraj ne ar
ama Metindjwynh djukapri jaré. Metindjwynh ne
ukaprikoét ar ajo djuw mex. Nhym Epapraj ar ama
ukapri jaré gar kam arym tu amim markumreéx.
Na gam ar anhdkre kadjwynhbé,

—Na, mramri ne arym  Metindjwynh
djukaprikumréx ne ja, ane. Na, Epapraj ne ar ama
aré gar maro té. Arima Epapraj kKi:nhkumréx. Nam
ar ikot apénh ar ba. Mramri Kritu nho apénhkumréx
ne kum apénh ar ba ne kute kanga kétkumréx. Nam
wam ar akam box ne ar iképdji'a ar apénh ba.

8 Be, Epapraj, ta ne ar imd ar amex jarén ar ima,

—Ota arkum aben jabékumréx. Metindjwynh
Kard ne abend arkum kardé nhym ar arym kum

aben jabékumréx, ane. Nam & ar imd ar ajarénho
ane.

9 Bir be, kam ne bar ma kum ar ajo auw. Epa-
praj kute ar ajarénh bar ije mar totokbé ne bar

Metindjwynhmad ar ajo idja'wyr ry typydji. Na bam
ar kum ar aj3,

—Dja ga prine arkum 'a kar6 gé ar kuman ak-
abénkot ar amijo ba. Dja ga Akardo prine ar no bo,
Akardo ar no bo gé ar prine akukradja ma. Na bam
ar a kum ar ajo idja'wyro ane.

10 Bir be, dja Metindjwynh prine ar ama ar
adjapénh'a kardn ar ano bon ar ama amikukradja
jaré gar kam arym ma kot amijo aba mextire gé
Bénjadjwyr ar akam Kinhkumréx. Ga kam ar ama
myijja mexbit kinh ne ar o aban ajte Metindjwynh
maro té:n ami maro ajkamén mar rax ne.

11 Gédja Metindjwynh prine ar ajo tyx. Djam
uma ngri got. Uma raxo kute myijja kuni jakrenh.
Ta tyxo godja prine ar ajo tyx ne, ta mexo prine
ar ajo mex ne. Ga kam ar akranmd amijo aba.
Kwarik wanh gé te myjja punu ar akam apox
nar kon ar akapri ar akam apox gar ma Jejukot
ajkamén tu akranma amijo aban angryk két ne tu
akinhkumréx. 12 Ne tu Jeju Bambé Metindjwynhma
amikinh jaré.

Bir, mykam? Bir, arym ne gwaj bajo mex. Gwaj
bamex nhym kute 0 me mextire jamé ro'd gwaj
bama myjjanhdrma. Kute 6 me jama myjja mextire
djir ja tdm gédja gwaj baro'a gwaj bama kungra.
O pykakam a'ubit, & pykakam me axwe '0 két,
myijja punu '0 két tdm'yr dja gwaj box nhym kute
gwaj bama myjja ngranh ne kam ar kute gwaj bajo
bama. Kadjy ne gwaj bajo mex ne.

13 Be, arym ne mramri tu gwaj bapytarkumréx.
Amrébé ne Xatanaj ar gwaj bajo ba gwaj kam
bama bajaxwebit kinh ne ar o baba nhym kam

kute mramri akamat ko tykkam kute ar gwaj bajo
ba pyrak. Nhym arym Metindjwynh kubé gwaj
bapyta nhym arym wanh ar ba. Arym tu Xatanajbé
gwaj bapytarkumréx. Xatanaj kute atykri ar gwaj
bajo bajabé ne arym gwaj bapyta nhym Kra arym
ar gwaj bajo ba. Bdm kum Kra Kinhkumréx ja ta ne
arym ar gwaj bajo ba.

14Na,Bamta Xatanajbé gwajbapa'amy. Amrébé
Xatanaj ajbit ar gwaj bajo ba nhym kam Bam kubé
gwaj bapa 'amyn gwaj bajo katon gwaj bajaxwe
tu o aknon gwaj bajo ba. Kra tyk ne kamro
bikapinkét ne Bdm gwaj bapytan gwaj bajaxweo
aknon tu mar két ne.

Kritu kute raxo katat me kunijakrenh.
Djur1.1; Kar 10.36; Kor 2.9; Idja 1.2

15 Na, kra ta ne mema Bamo amirit ne. Djam
me kute noo Metindjwynh pumiinh got. Me kute
noo omunh két. Nhym kam kra ta mema Bambé
Metindjwynho amirit ne. Amé ar kute aben pyrak.
Ar amé tdmy. Nhym kam kra ta mema Bamo amirit
ne. Ne kam ajte kubé Metindjwynh Krakam ta ne 6
myjja kuni djwynh, myjja kuni nho bénjadjwyr.

16 Ta ne kute myjja kuni 'yr djwynh. Bam
kabénkot ne myjja kuni 'y. Kajkwamé pykakam
myijja ja kuni 'y. Myjja me kute noo omuinhjamé
myijja me kute noo omiinh kétjamé&, tdm ne kuni''y.
Me kard nho bénjadjwyrmé& kadjy mranh djwynh
nhd bénjadjwyrmé mebéngdkre™ nhd bénjadjwyr
riinhmé bénjadjwyr krymé myjja kunine amim ipéx

* 116 Ap¥nhme 6 pyka djari kunikot ne me kunibéngdkre. Kub&ka
jakameé me kakrdtykmé& me babéngOkremé ne me kuni: béngdkre.



Korxi 1:17 vi Korxi 1:20

ne. Bam kabénk6t amim ku'y. Nam prine amim
myijja kuni 'y, prine o atom, kam ne 6 myjja kuni
djwynh, ta 6 myjja djwynh.

17 Adjakam, myjja kator kétri ne Jeju ar tin ne ba.
Djam pykabé myjja ta ar ba? Kati, ta ne kute myjjao
ba djwynh ne kam kute myjja '0 kanga kétkumréx.
Kute myjja kuni 'yrkam ne kute myjja '60 kanga két.
Kra ta ne ar myjjao ba. Nhym mramri myjja tu kuni
ra'a: ra'a.

18 Nhym ajte Krabé Jeju ta ne 6 me ja kadjy
bénjadjwyr. Me kute amim Jeju mar ne kot amijo
baja me tdm ne me kute Jeju nhi pyrak. Nhym bep
Jeju ne kute kra pyrak. Jeju ne kam 0 me ja kadjy
bénjadjwyr. Ta ne kutewa ne kam amikot myjja
kunio apoxo té. Ne kubé Metindjwynh krakam
kumréx me tyk kurlim tin ne kato. Kam ne ajbit
pydji raxo kute myjja kuni jakrenh, raxo myjja
kunima wa.

19 Kubé Metindjwynh djwynhi. Apjynh Ar kubé
Metindjwynh djwynhi. Kra kubé Metindjwynh
djwynhkumréx. Metindjwynh ne Kramé kute aben
pyrak'da amim kard nhym kam Kradjwy kubé
Metindjwynh djwynhi. Ar amé& kubé Metindjwynh
djwynhi.

20 Bir be, Metindjwynh ta ne amim Kra'd kard,
krakot kute amim myjja kunio 8bikwamd, pykakam
myijja nar kajkwakam myjja, kuni kute o dbikwama.
Myjk6t? Krakodt, kra ne me kadjy pite'ykam tyn
kamro ajkapl nhym kam kot Bdm memad kabén
mex jaré nhym me arym umar mexbit ma.

Metindjwynh kute meo Obikwa.

21 Amrébé ne gar Metindjwynho akuré djwynh.
Ar aje ajaxwekoOtbit ajamak bén ne aje myjja
jaxwebit ar o abakam ne gar o akuré djwynh.
22 Nhym bep ajbir ne Metindjwynh ar ajo dbikwa.
Na gdm ar te ama kuré nhym Metindjwynh tu ar ajo
Obikwakumréx. Kra ne me kadjy amijo kubéng0Okren
ruwn kam ty. Nhym kam két Metindjwynh ar ajo
Obikwakumréx. Myj kadjy ne ar ajo 6bikwa? Bir, kute
amiwyr ar ajo box, gar kabem aku'émda. Ar mramri
Metindjwynh mexo amextire ne ajma akute két
ne ar aba ne ar akam myijja punu '0 kétkumréx
ne kabem aku'émd. Kadjy ne Metindjwynh ar
ajo Obikwa, godja gar arek o tén kanga két jabe;.
23 Godja gar arek aje Jeju 'a angran mramri adjam
tyx ne aje kanga két jabej ne kam ajte amija
kamnhixbé kam amak ar o aban kanga két jabe;j.
N& gdm ar arym Jeju'd ujarénh nyja man kam
amim kamnhix ne kam kam ama. Godja gar
mramri arek kot amijo atém ra'a ne aje kanga két
jabej ne kam mramri arym 'yr box. Djdm ar gajbit
ne gar Jeju'a ujarénh ma? Kati, pyka kunikét ne
Jeju'd ujarénh mekot ajma. Ba ibé Paur ne ba
mema Jeju kukradja ny'a idjujarénh mo. Idjapénh
ne ja. Kam ne ba kajbé mema 'a idjujarénh mao.

Paur me kadjy apénh.

24'A idjujarénh md nhym me arym kot ijo ajké ba
itokry ne. Djam kot ikapri? Arkati, ikinhkumréx.
Me akadjy ne ba itokry ne kam ikinh ne. Mete
Krituo bikénh nhym tokryja 'a ne me ijakre. Ba
kam ba itokrykot mete inhio bikénho ba, ba itokry-
jakot ne ba Kritu tokry nhinoma rénho té€. Jeju
nhi kadjy, mete amim Jeju mar ne kute Jeju

nhi pyrakja, me kadjy ne ba itokryja. 25 Ne me
akadjy idjapénhja. Metindjwynh ne me akadjy id-
jan ima idjapénh jaré. Ba kam me ama idjapénh
ar iba. Myj idjapénh nd? Bir, ije me kunima
prine Metindjwynh kabén'a idjujarénh itém nhym
me kuni kute marma.

26 Amrébé ne me kunibé Kritu apdju ne. Nam
me bakukdmare amikam kra jadjwyro tém tamta:
nhym bipdjur rd'a. Nhym kam ajbir Metindjwynh
arym mema o amirit, ta 6 me mextire jamabit o
amirit ne. Kute amim me ja'd karokot ne memabit

o amirit ne. 27 Amrébé ne amim ' kard ne kam
mebé udju: ne. Ne arym jakam mema3 o kato, 0

me mextire jamabit ne o amirit ne. Myj ne mekbé
udju ne ajbir mema o amirit ne? Bir, Kritu me
bakadjwynhbé §rja. Tdm ne gu me 0 myjja mex'a
amim kamnhix ne. Kritu me bakadjwynhbé jirkam
ne myt kunikdt ma me bama myjja mex nga ba
me ikinhkumréx. Ma ne myijja mexja kute? Bir,
myjja mex ja ne apéx pram kétkumréx. Myjja mex
ja ne mexo kute myjja kuni jakrenh, kute me kute
0 nékréxo amimexja kuni jakrenh mex ne. Dja ma
amirit rd'a ne. Djam me kwyma ne o amirit ne?
Kati, pyka kunikot ne 8 me jama o amirit ne.

28 Bir be, kam ne bar md me kunimd Kritu'a
ajaré. Ar ikrd mexkot, ar ikabén mexo ne bar me
kunima tin jangijn me kunimd Metindjwynh kabén
jaré. Ar ije Metindjwynhma meo imd&r ne kum me
Oormd. Me kuni arym kute Kritu mar mex ne kute
inoma ménh, me tdm ne bar ije Metindjwynhma
meo imdr ne kum me Ormd. 29 Kadjy ne ba
idjapénhkam ityk dja két ne. Djam Kritu rerek
got. Axwe tyx ne ta tyxo ijo ty:x ba kam me kadjy



Korxi 2:1 ix Korxi 2:4

idjapénh ra:x ne.
2

Kritu ajbit rax nhym me kute ja mar kadjy ne
Paur djapénh raxja.

1 E ba ar ama aré, gar ama. Gora ar ama
idjapénh raxjakoét ima. Kriraxbé Raodjikam ar
jamé ap¥ynh kri rlinh djari me jamé me aje te
ipumiinh két ba akranma ar me akunima idjapénh
ibaja pumi.

2 Myj kadjy ne idjapénh raxja? Ije ar ama tyx
jangjénh gar ajte atyxmd. Ne ajte ar amda aben
jabén axikot akabén ne ar abama. Ga kam ar aje
mramri Kritu markumréxmd, Metindjwynh kute
prine mekbé o bipdjurja ar aje mar ne aje katat kot
mar ar o abama. Myj ne mekbé o apdju? Kritu.
Kritu mekbé bipdjur ne gar aje marma. Me kute

Kritu mar rax ne kute mrémri me 0 nékréx riinh
pyrak. Dja gar & Kritu mar riinho ane. Kadjy ne

idjapénh raxja.

3 Na, Kritu pydji ne kute amikadjy mema no
mex jangjénh djwynh. Ajbit kute mema Bammé
ar kukradjao amirit, kukradja bipdjurjao amirit
nhym kot me arym 0 myjja mex maro té, 6 myjja
mex maro tén kam kot no mex. Nhym kam ap{nh
me kute Metindjwynh nhd myjja mar djari mramri
kute 6 nékréx mextire ja pyrak. Be, ga Kritu pydji
kute amikadjy mema no mex jangjénh nhym me
no mex ne kute 6 myjja marja pumi. 4 Atema 'd
két. Ta pydji ne kute Bdmo amirit. £, me'd kute ar
anoo biknor karo ne ba ar ama katat 'a ajaré. Me

'éx ne kute kabén punuo amikabé&n mex ne o kute
ar anoo biknor kard ne ba ar ama ane.

5> Nam te janh prame ba amybymbit ima ar
akinh ne ar amar rd'a. Arym ne ba ar aman
kam ikinhkumréx ne. N& gdm ar amim Kritu
markumréx ne 'a angra tyx ne ama me uma két ne
kanga kétkumréx ne 'dno dja, ne akranma aben mé
ar aba. Ba kuman kam ikinhkumréx ne.

Ar kute Kritubit mar kadjy.

6 Bir be, ar aje Kritu Jejuo anhd Bénjadjwyrkam
a kot amijo abao ane, anho Bénjadjwyr Jejukot a
amijo abao ane. 7 Dja gar & ami Kritu maro
abikameénho atém kute mramri ne piabatanh kadjy
kute pykama aré ngjénh ne kute pyka 'amynh tyxja
pyrak. Dja gar & ami Kritu maro abikaménho
atémo ane, ne a Kritu 'amynh tyx ne 'dno adjamo
ane. Ne amrébé ar aje amim Kritu marja arek o
té. Me kute ar ama arénhkot dja gar arek o anhyro
té. Dja gar 8 o anhyjro atém ra'dn prine mar tyx
ne. Ne kam Metindjwynhma amikinh jaré&, ne kum
amikinh jarénh 'ano dja.

8 Dja gar aminéje me kab&n punuwa pumi.
Dja me kabén punu 'éx ne amijo kabén mex
ne mon ar anoo akno. Djdm me kabén punuja
kabén katat got, kabén mex got? Kati, me kabén
kajgo mexi. Me ta ne me ar abenmd 'éx ban
ami abenmad arénho mor tdmtd nhym 1 kamin-
grany amu abenma arénho mo. Djdm Metindjwynh
kabénkot ne wa? Kati, me ta kukradjakdt ne me
kabén kajgowa. Nhym bep atema ne Kritu kabén
katata. Mramri katat aré.

9 Kubé Metindjwynh djwynhkumréx.  Amijo
kubéngOkren ~me  bawyr pykamd ruw.

Kubéngdkrekam ne kubé Metindjwynhkumréx. Am
Metindjwynh djwynhi. Ta ne kubé Kritu. 10 Ne
ta gwaj bakadjwynhbé nhyn gwaj bamad umar
mexti:re jaré. Gwaj bama umar mextire jaré gwaj
kam bakinhkumréx. Ma ne gwaj bakinh kute? Bir,
mramri me kute 6 nékréx rii:nhkam Kinhja pyrak.
Dja gwaj Jejukam bakinho bamd nékréx Kinhja
jakrenh mex ne. E, mramri ne Kritu raxo kute me
bénjadjwyr rinhmé& me bénjadjwyr kry kute meo
baja kuni jakrenh. Ta ne umar mexo ar gwaj bajo
ban gwaj bajo kinho ba, gwaj bama kinh jangjénho

11 Arym gwaj baje Krituo aminhdkam ne gwaj
atemd bakukradja. Gwaj bakukradja tim, gwaj
bajaxweja ne gwaj arym tu wanh kangan kum
banhire. Ne kam gwaj bamex kute mramri ne
mekbé idjaer kute me my nhinhu ka rénh nhym
me kam mex ne Kinhja pyrak. Me bajtem kute
Metindjwynh nhd me ja mar kadjy ne me me my
nhinhu ka ré. Nam me me my nhinhu ka rén miim
kurén kam kinh nhym Kritudjwy arym gwaj bama
gwaj bakukradja timja miim 4 rénho ane gwaj kam
d badjwy & bamexo ane nhym Metindjwynh arym
gwaj bakam kinh ne.

12 Teju akubyn tin ne me tyk krd kuriim ka-
tor'd ne ngébnhma gwaj bajangjénhja amijakre.
Ngbnhmd gwaj bajangjénh ne kute Jeju tyk ne
pykakam ir pyrak. N&m me 8 ngdbnhmd gwaj
bajangjénho ane. Ngonhma gwaj bakra jangjénh,
gwaj kam akubyn bakra apox ne kute Jeju kénkre
kuritim akubyn tin ne kator pyrak. Metindjwynh ta
ne tyxo akubyn Krituo tin, me tyk kurtim Krituo
kato. Gwaj kam arym tu amim kamnhixkumréx

nhym kam ngo kuriim me bakator kute gwaj bad-
jwy akubyn batin pyrak, kute ta tyxo Kritumé ro'a
gwaj bajo tin pyrak. Kam dja gwaj bakukradja
nykotbit amijo baba.

13 Bir be, amrébé ne gwaj baje batyk pyrak
ne ar baba. Na gwaj bajaxwekumréx ne mim
amikukradja tlim rénh kétkam kute me batyk
pyrak. Nhym bep ajbir ne Metindjwynh gwaj ba-
jaxwe kunio biknorkumréx. Nhym kam kute Kri-
tumé ro'a gwaj bajo tin pyrak.

14 Arym ne Metindjwynh M6jdjé kukradjao apéx.
Moéjdjé kute mema “Kwarik wanh” anh¥r ne 'a pi'dk
no'dkja arym o apéx. Na gwaj te kukradjakot amijo
babamin dm ma bajamakkre két. Nhym kam
Metindjwynh Okre kadjwynhbé,

—Ikra tykkot, mete pite'ykam kum o i'€k nhym
tykkot dja me tu amim ikamnhixkumréx ba kam
me'd mex ré. Nam me te Mojdjé kukradjakot te o
anen mar kétkumréx ne, ane. Nam 8 Metindjwynh o
anen  Mojdjé kukradjao apéxo ane.

15 Be, Kritu tykkot ne Metindjwynh me kard punu
rinhjadjwyo ajké, me kard punu nho bénjadjwyrmé,
me tdm ne Metindjwynh meo ajké. Nam me ami-
pardja'd me pa 'amyn kam meo kurwyko ban meo
bbx. Me ipokri ne me meo kurwyko ban meo box
ne kam prine mekbé abér dja kunio apdjun kam
memd me uma ngranh mex ne. Nhym me kuni
kot omiin arym kot kuma. Ndm & Kritu tykkot &
Metindjwynh me kard punu riinho bikénho ane.

16 Metindjwynh kute me kard punu rilinho

bikénhkam kwarik wanh 0 Kkukradjaja mar két.
Nadm me Mojdjé kukradja kupa'd mekbé myjja

pyma ar o ba ne mema amijangri'a apné. Bir be,
kukradja kakritja dja gar mar két. Metindjwynh
arym kute myijja timjao apéxkam dja gar mar két.
Kwarik wénh ga arik ar adjakur abakam gé me'd
adjakur myr jabej ar ama kabén '0 jarénh két, nar
kon, myjjao akdm myr jabej gé me'd ar ama kabén
'0 jarénh két. Nar kon, me rer mex 'Okam, mytyrwy
'Okam, akati 'Okam, me rer mexo morkam, mekot ar
aje amijo anhyr kétkam, kwéarik wanh gé me kam
ar ama kabén '0 jarénh két. Kwarik wanh myijja
kukradja ja myr jabej gé me'd ar ama akré két.

17 Kritu box kétri ne me kukradja ja arik kam
ar ba. Nam me Kritu kutép ar kukradja jabito ba.
Kajma'a ari o ba nhym kam b6x ne arym o ajngra,
kukradja tlimja tu mlim kumé.

18 Kwarik wanh me 'éx ne kute amijo pijam ne
arik Metindjwynh kadjy mranh djwynhma kabénja
wdanh nd. Nadm me kum myjja ja kinh ne ' ar ama
apné, ar aje me kudjwama. Nam we me,

—Dja gar me ikudjwa kadjy mranh djwynhma
amijarén kum rax jaré nhym arym Metindjwynh
kum ar akinh. Dja ga ar o anhjr két nhym arym
kum ar akinh két. Djam abénjadjwyr got ga tu
Metindjwynhmd akabén, ane. Kati, ndm me 'éx.
Kwarik wdnh wdm no gé me ja ar anoo biknor két.

Nam we me biptirkam myjja pytiro ikwdn we ar
ama kot 'a ujarénh ba. Kati, ndm me 'éx. Me ja ne
me kajgo mex ne kam we ar ama myjja jarénho ban
we amijo amra ba. Kati, ndm arik ar ta amijo 'éx
ne amijaxwekot amiman kam we amijo amra ba.
Kati, ndm me 'éx. 19 Ne arym Krituma iren 'amynh
két.

Kritubé Metindjwynh djwynhkumréx. Ta ne
wynhi. Kute ta krd pyrak. Me baje Kritu mar ne
gu me baje 1 pyrak. Nhym bep Kritu ta ne kute
krd pyrak nhym me kum iren 'amynh két. Na gu
me bakukradjari ajkanhok ne kam tu batypydji.
Apynh kété. Me bakukradjamé me bakudjék kunio
aben pydjin me bakrdma kumaé.

Nam a Kritu ta kubé krdkam ta 1o djuw mexo té,
me bajo djuw mexo témo ane. Kritu ne ta 0 me
jama bénjadjwyr ne kam amim meo atom ne meo
djuw mex. Te apynh me ba djari baba nhym tu
amim me bajo atom, me bajo aben pydji gu me
batypydjin aben mé ar baban kam kot bama aben
jabén kam baro'd Kritu maro té. Metindjwynh ne
amim me bajd kard gu me kam kajma kot & maro
batémo ane.

20 Arym ne gar Kritumé ro'a ty nhym arym ar
amd myjja kukradja kakritja mim kumé. Kritu
kute ar amd myjjao apéx gar kam ma ajte ama
akukradja kakrit kKinh. Mykam ne gar akubyn ma
ama pyka jakam me kukradja jabit kinh ne kot ar
amijo aba? Nam we me,

21 —Kwarik wanh byr két,

—Kwarik wanh kakinh két,

—Kwarik wanh kupénh két, @ we anhyr ar ba gar
kot amijo aba.

22 Djam Metindjwynh kukradja ne ja ne me we
ar “Kwarik wanh” ar o ban mekbé myjja pyma
ar o ba? Kati, me ne me ane. Kukradja tlim,
kukradja kakritja arym két. Metindjwynh arym
kukradja tiimjao apéx gu me arym kot amijo baba
két. Mramri kute me badjakur dja pyrak. Tebé dja
me batikkrekam apéx ne me banhi'a apéx ne me

bakrdka'd mrd. Ndm & kukradja kakrit, kukradja
tlimja apéxo ane.

23 Me kute mebé myjja pymaja ne me 'éx ne
kabén mex ne. Bep kati, ndm me tu ar myjjama
amijarénho ba, myjjao Metindjwynh ne ar kum ami-
jarénho ban'a mema apné nhym me kudjwa. Nam
we me 'éx ne we ar amijo pijamo ban ar ta aminhi
djwynho bikénho ba. Me ta kute we amibé axwe
rénhma prine amijo biké&nho ba. Metindjwynh kute
mema ja jarénh két. Me ta ne me arik ta kute
amijaxwe binmd ap¥ynh amijo ba djari amijo ba.
Ndm me amititik ne kam amijo bikénh mexo ba.
Kati, am kajgo mexi. Nam me te aminhi djwynhja
te 0 ane nhym dm md axwe. Djd ndm me amibé
axwe kuré? Kati, nam me te o anen ma axwe.

3

Ar kute katat amijo bamda arkum 'd karo.
1Goraar Kritumé ro'a arym akubyn atinkam, ngo
kuriim ar ajapox kute akubyn atin pyrak, kam dja
gar kajkwakambit myjja jabej ajkam ama. Kam ne
Kritu nhy, Metindjwynh djub6k'dnh nhy. 2 Dja gar
kajkwakam myjjakotbit ajamak b&n. Kwarik wanh
pykakam myijja mar két.

3 Kute Kritumé€ ro'd arym atyk pyrak. Djam me
tykkam kute pyka jakam myjja mar got. Bir be,
arym Kritumé ro'd ar atyk ne ro'a akubyn atinkam,
dja gar jakam, pyka jakam, Kritumé atypydjin ari
ar aba. Nhym kam Kritu kadjwynhbé, Metindjwynh
ar ajo bipdjur mex ne, kute apytar mex kadjy.
Kam dja gar kajkwakam myjjabit ma. 4 Be, Kri-
tumeé ne gar atypydjin ar aban kam tu atinkumréx

ne. Gédja Kritu akubyn raxo amirit ne kam
abéngdkredjwy™ arym araxo amirit.

5> Bir be, kam dja gar arik abawa tu kra'yrkumréx
gé on wanh nd. Kwarik wanh gar kré'a apro két,
nhym me m]ad]wy kro'a mjén két. Ar apro pram,
nhym me ni mjén prdmja kwarlk wanh né. Gé
me my prd pram ne kuré ar ba, nhym me ni ar
mjén prdm ne kuré ba kwarik wanh né. Me kum
myijja punubit pramja kwarik wanh nd. Ne me kum
nékréxbit pramja kwarik wanh né. Nam me kum
nékréxbit kinh ne kam kotbit amak bén ne kam
kum Metindjwynhja mar pram kétkumréx. Me kute
myijjao Metindjwynh kard nhipéx ne kute we kum
ar amijarénho baja tdm ne Metindjwynh kum Kkinh
kétkumréx. Nhym me kum nékréxbit pramjadjwy
kum Kinh kétkumréx. Amé punu nhym kam kum
Kinh kéto aben pyrak ne. Kam ne ba ar am3,

—Tam gédja on wanh no, ane.

6 Myjjaja kunikdt ne Metindjwynh mekam ngry:k
ne. Godja me kute myjja jao ban kam kute
Metindjwynhko6t amijo ba kétkumréxja, me tdm gédja
Metindjwynh mekam ngryk ne I mema o panh.
7 Nhym bep amrébé ne gar gadjwy & amijo aba
punuo anen ajbit ma.

8 Bep jakam dja gar on myijja ja kuni kanga.
Kwarik wanh gar angryk két ne mema adjakjér két
ne aje amipanhma mar két ne me kamex jarénh
két ne ajajkwakam akabén punu '0 jarénh két. Me
my kute me nire kukradja'd me apryja dja két.

* 3:4 Ap§nhme 6 pyka djari kunikot ne me kuni béngdkre, Kub&ka
jakameé me kakrdtykmé& me babéngOkremé ne me kuni: béngdkre.

Nhym me niredjwy kute me my kukradja'a me
apryjadjwy dja kétkumréx.

910 Kwarik wéanh gar akukradja tim jakot
abenmd ajéxnhi két. Arym ne gar akukradja
timja mim kuni mé. Ar aje akukradja tlimkot
aje abenma ajéx aba ja ne gar arym nhi'dm kuni
mé&. Panh ne gar akukradja nykot myjja mexbit
ma. Metindjwynh kute ar ajo ny nhipéx djwynh
ne ar ajo nyo té, ar aje Metindjwynh mex pyrak
kadjy ne ar ajo nyo té, prine ar aje Metindjwynh
markumréxmad ne ar ajo nyo té.

11 Metindjwynh kute meo nykam ne me arym
abenma kre rax két ne tu arym abena tym ne typy-
dji. Arym Kritukot me apynh ba djari kute abeno
kuré djwynh kété ne kam arym tu abeno kamyn
abeno dbikwa. Me bajtemmé mebé idjaermé, me
tdm ne Metindjwynh arym meo aben pydji. Ne ajte
me my nhinhu ka rénhmé& me myka tdmé, me tadm
ne Metindjwynh ajte meo aben pydji. Me kute arym
me krormé me Kror két apynh 6 pykakam ba djari
bajamé, me tdm ne Metindjwynh arym meo aben
pydji. Me kute me pa 'amynh nhym me mema
apénhkajgo ar bajamé me kute mema o panh kadjy
apénhjamé& me tdm ne arym Metindjwynh meo aben
pydji. Na, ne arym memd me kute abeno kuré
djwynhja arym o ajngra. Kritukot ne me aben
pydji ne kam kute Kritubit mar, arym ajbit kute
amikajmatd mar. Dja ndm kum me'd Kinh két ne?
Kati, ndm kum me kuni kinh ne me 'dno dja. Nam
me 'dno dmo aben pyrak ne.

12 Ga Metindjwynh kute amijo ar apytar ne arym
kute amim ar ajo bikjér ne kam kute ar ajo mex

ne kum ar ajabékumréxja pumii. Kam gédja gar tu
amim akukradja ny man kot amijo aba. Gora ar
ama me kaprine adjukaprine ar meo aba. Kwarik
waénh ar ajo apydji arax prdme ari aba két. Dja gar
memad apri mex ne ar meo aba. Tu akabot katin
akranmd ar meo aba. Be, myjja mex ja dja gar a
maro anen kam tu kot amijo aba.

13 Gédja me'd ari kute anoknoro ba jabej kwarik
wanh ga kum adjakré két ne md kum akabén
mex jaré. Dja gar d anen ar abeno aba. Dja
gar abenkam amikra rax jabej nar kon amikra
ngri jabej tu o aknon abenkam angryk két. Gar
Bénjadjwyr djwynh arym ar aje kam amikraja tu
0 biknorkumréx ne ar akam ngryk kétja pumi.
Dja gar 4 anen ar aje abenkam amikraja tu o
abiknorkumréx ne abenkam angryk két.

14 Gora ar myjja ja kunikot amijo aban kam ajte
iby ama aben jabé. Gora ikabén ja ma. Ar ama
aben jabén ar abeno aba. Ar atypydji dja ne ja. Ar
ama aben jabén kam atypydjin kam amexkumréx.
15 Djam ar aje abeno ajtemma ne Metindjwynh
amiwyr ar ajuw? Kati, gar atypydjin aben kam
adjumar mex kadjy ne amiwyr ar ajuw. Bir be,
kam dja gar adjumar mexbit ma. Kritu ta umar
mextire jao dja ar ama umar mextire jadja ne o
aben néje me akukra. Dja ta 6 me umar mex djao
prine ar ajaén kam o aben néje ar ajakre. E, gora
ar Metindjwynhmd amikinh jaré.

16 Gora ar prine ajamakkrekam Kritu kabén
kuni nhon két ar amijo aba. Ne akabén mexo
abenma Metindjwynh kukradja jarén o abenma tin
jadja. Ne Metindjwynh'd angrer aba. Mebé idjaer

nhé me ngrer tiim jarén kam ajte Metindjwynh
Kard kute ar ama me ngrer ny jarénhjadjwy jareé.
Ne Metindjwynhmd ar amikinh jaré, angrerkot
kum akadjwynhbé akinh jaré.

17 Dja gar Bénjadjwyr Jejukoét amijo aban Jeju
Badmbé Metindjwynhmd amikinh jaré. Djam
ar akatam, djam ar anhd bénjadjwyr két dja
gar adjapénh punun akab&n punu? Kati, ar
abé Bénjadjwyr Jeju nhd apénhkam dja gar
adjapénh mexkumréx ne akabén mex ne. Ar
abé Bénjadjwyr Jeju nhd apénhkam dja gar anhd
bénjadjwyrkét amiman kot akabén mexkumréx
ne kot adjapénh mexkumréx ne myjja kunikot
Jeju Bambé Metindjwynhmd amikinh jaré. Kritukot
kum amikinh jaré.

18 £, ar apa, ar anire, arym ar amjénja dja
gar amjén kab&n man kot amijo aba. Bénjadjwyr
djwynh kute ar améa & anhjrkam dja gar & amjén
kab&n mar ne két amijo abao ane nhym kam
mexkumréx ne.

9 E, ar apa, ar amy, ar ama apro jabén kum
akabén dja jarénh két ne kum akab&n mexbit jaré.

20 Ar apa, ar aprire, gora ar ar anadmé ar abam
ar kabén man ar kabé&nkot amijo aba. Ar kute ar
ama kabén jarénhjakot amijo aba ne o abiknor két.

Nhym kam Bénjadjwyr djwynh ar akam Kinhkumréx
ne.

21 £, ar apa, ar ajabatanhja, kwérik wéanh gar
akra arkum akabén két ne arkum ngryk jadjar két.
Arkum akabé&n mexbitjaré. Dja gar arkum adjakré
nhym ar arym kapri ne katat mrénhja kanga.

22F ar apa, mema ar adjapénh kajgo ar abaws,
me kute ar ajo pdnh ne amim ar apa 'amynh

gar mema adjapénh kajgo ar abawa gora ar pyka
jakam ar apa 'amynh djwynhja kabén ma. Kute
myjja ar ama arénh kunikot dja gar kabén man kot
amijo aba. Djdm me kute ar apumiinho ku'ékambit
got gar mema adjapénh mex ne, nhym we me
ar akam kinhma? Kati, me kaxadjwy dja gar tu
adjapénh katat ne. Ar ama Bénjadjwyr Jeju kinh ne
amd umakam dja gar tu kum adjapénh katat ne.

23 Gora tu ar adjapénhkumréx. Kwarik wanh gar
adjapénh punu két. Dja gar tu adjapénh kuni ama
Kinh ne kupénho té. Ne tu adjapénh mexkumréx
ne katat adjapénh té. Djadm pykabé mebéngOkre
'Obitmd ne gar apé? Kati, kajkwa kam ar anho
Bénjadjwyrmd ne gar apé. Kam ne ba ar ama
katat ar adjapénh'a karo, ar aje katat adjapénhwéo
atémma ne ba ar ama adjapénh'a kard.

24 Gora ar ama. Bénjadjwyr djwynh ta dja ar ama
0 padnh. Kute 0 me jama myjja mextire djirja dja
ar ama kungd gar amim aby. Bir be, Bénjadjwyr
Kritumad ar adjapénhja man kam kot kute ar apa
'‘amynh djwynhma adjapénh ar aba.

25 Bep apynh me axwe djari gédja Metindjwynh
memd axwe pdnh jarénho t€. Amrébé tinri axw-
eri gédja Metindjwynh kot kum o pénh ne, tinri
axwekam dja mema o panho aben pyrak ne. Dja
nam we,

—Ije bep tdmja ne Obikwa Kkrapti ne kam
bénjadjwyr rax. Kwarik wdnh kum pénh jarénh
két. Ba 'uwtijama panh jaré, anh¥yr got? Kati, ndm
tu memad pénh jarénho aben pyrak ne. Ne me
axwekam katat mema o panh.

4
Me bénjadjwyr kute 6 apénho ba katatmd.

1 E, ar apa, ar aje meo pdnh ne amim me pa
'‘amynh nhym me ar ama apénh kajgo ar bawa, ar
ama ne ba ikabén. Gora ar anho apénhma akabén
mex jarén meo aba katat. E, ar gadjwy ne gar
kajkwakam anho Bénjadjwyr. Gora ar ama. Tam ne
ja.

2 E, ar apa, gora ar akupinhtd Metindjwynhma
akabén 'dno dja. Gora ar Metindjwynhmd ami-
jarénhkam ama adjukanga két ne aje kum ami-
jarénh ar o abakot aje myjja'a 'wyrja tdm dja gar
kam ama. Ne kum ar akabé&nkot kum amikinhdjwy
jarénh 'dno dja.

3 Kum ar akabénkot ar badjwy kum ar ijo a'wy
gé Metindjwynh myjja kute ar ibé aptarjao ajngra
bar tu mema Metindjwynh kabén jaré, mema Kritu
jaré. Nam mekbé apdju bar kam ije mema o
amiritmd. Kam ne ba mekbé ijé djakam idjamja.
Na& bdm ije mema Kritu jarénho itém katikot nhym
me mekbé ijé djakam imé. 4 Bir be, kam gédja gar
kum ijo a'wy, ije mema arénh ne ije katat mema
0 amiritma. Ije Jeju mekbé bipdjurja mema arénh
ne ije memd ma o amirit nhym me kute katat
marma. Na, kadjy ne Metindjwynh amim idja, ije
prine mema o amiritmd. Tam ne ja.

5 Be, me katam kadjy, me kute Jeju mar kétja,
kadjy dja gar akranmd amijo aba mextire ne
memad akabé&n mexbit jaré. Gédja aje Jeju'd adju-
jarénh dja awyr box ga kam mekma Jeju jaré.

6 Gora akranmad memad adjujarénho akrigé me ar
amg,

—E kum goja ajte adjujarénho nhy. Ga né gam
akabén mar pramre, ane. Gédja me kute myijja
'0 mar pram jabej akukij ga kam mema katat 'a
adjujarénho nhy. Be, tdm ne ja.

Apynh 6bikwamd kute kabén janor.

70ta me bakamy Xikiku dja ar ama prine ijare.
Gwaj bama Xikiku jabékumréx tdm dja ar ama
jjaré. Na, ndm ikdt apénh mexkumréx ne apénh
kanga kétkumréx. Bénjadjwyr nhd apénhkumréx ne
ja. N@m ar ikot kum apénh ar ba. Ta dja prine ar
amd ijaré. 8 Kadjy dja ba ar awyr ano, kute ar ama
ar ijarénh gar aje ar imar nhym kute ar ama kinh
jadjar gar ajte atyx ne akinhmd. Kadjy dja ba ar
awyr ano. 9 Gwaj bakamy Onemudjwy dja ba ano,
wéam arro'dar ano. Gwajbama Onemu jabékumréx,
tdm dja ba ano. Nam amim Kritu markumréx ne
kanga két. Ar ajo '0. Be, ar ta dja ar ar ama jakam
myijja kuni jaré.

10 Gwaj bakamy Arxakumé ar iro'da mekbé ijé
djakam dja. Ne ar ajo aman wam ar ama ami-
jaré. Nhym Makudjwy kubé Banabe tamdjwyja
adjwynhdjwy ar ajo aman wim ar ama amijaré. E,
arymne ba ar ama 'a kard. Dja ar awyr tén box gar
amiwyr o wadjan kum akabén mex jaré. 11 Jejuw,
mete kum Juxu jarénhja adjwynhdjwy ar ajo aman
wam ar amd amijaré. Be, Arxakumé Makumé
Jejuw ar ajbit ne Ar kubé idjaer ne kute amim Jeju
mar ne ar ikot apénh ar ba. Ar kute mekma Jeju
jarénh nhym me kute amikajmata Jeju mar nhym
Metindjwynh kute ar meo bama ne ar ikot apénh ba.
Nam ar ik6t apénh mexkumréxo ikinh ne.

12 Epapraj, ar ajo '0 ne kubé Kritu Jeju nhd
apénh ne ar ajo aman wam ar ama amijaré. Nam
Metindjwynhmd ar ajo a'wyr 'dno dja. Tyk dja két
ne ar ajo a'wyro ban kum,

—Ga dja ga aro tyx gé ar aja ngra tyx ne akanga
két ne amar mex nhinoma kuré. Ga dja ga arkum
'a karo gé ar kot mrd, aje amim ar'a karokot mra.
Nadm & kum ar ajo a'wyro ane. 13 Be, ba ne ba
inoo Epapraj pumiin kot ar ama 'a pi'dk no'dk ne.
Mramri ne ar aja apnhix ne. Kriraxbé Raodjikam
ar jamé kriraxbé Ijeporikam ar jamé me akuni'ad
ne apnhix ne. Ba ne ba arym omiin ar ama 'a pi'dk
no'dk ne.

14 Rukabé me kane djwynh gwaj bama
Kinhkumré€xjamé Temanhmé ar ar ajo aman wam
ar ama amijaré.

15Na bam Raodjikam gwaj baje abeno bakamyo
ama ne. Gora arkum ijaré. Nipa nhiirkwdkam ar
kute Jejukot aben pydjiwameé Nipa béngOkremé ne
ba o0 ama ne. Ar wamadjwy ijare.

16 £, ije ar ama pi'6k no'd6k nhorwd gar omi:n
omiinh pan kam amu kriraxbé Raodjikam ar kute
Jejukodt aben pydjiwdma angd gé kam ar amipanh
ar ama wa nga. Dja ba ije wdm ar amd pi'0k no'dk
nhodrwd gar ga wa pumiin aml ar wamda anga gé
Raodjikam ar wa amré amipanh ar ama wa nga.
Gar aprakamd om.

17E, Akipuma kum,

—Gora Bénjadjwyr kute ama adjapénh jarénhja
on o tén inoma amé, ane.

18 Ba ibé Paur ne ba wam ar amad ikabén ne.
Nhym bep ngrire ja ne ba ba inhikrao ipéx ne. Na

bam ar a]o aman kam wam ar ama amljare Gora

mekbé ijé djakam idjdmja man o abiknor két. Gé
Metindjwynh ukaprikot ar ajo djuw mex. Tam ne
ja.

